
Më lejoni të them që ishte kënaqësi të vizitoj profesorin dhe drejtorin e Institutit Pjetër Bogdani. Kjo 

është hera e parë që po vizitoj hapsirat e tyre të reja, që natyrisht më përkujtojnë në ndërtesën tonë të 

vjetër, dhe kam nderin të uroj - Gezuar Dita e Alfabetit!  

Jam i kënaqur që pata mundësinë të diskutojmë për institutin dhe misionin e tij, në aspekt të 

trashëgimisë, trashëgimisë shpirtërore.  Është pjesë e rëndësishme e diverzitetit të trashëgimisë 

kulturore që bën Maqedoninë unike, dhe ekziston fuqi natyrisht, siç kam thënë shumë herë, në Shtetet e 

Bashkuara gjithashtu ku respektojmë shumë trashëgimitë e ndryshme që përbëjnë Amerikën. Përsëri, 

është kënaqësi dhe të gjithëve u dëshiroj një festë të mbarë.  

Pyetje: z. Ambasador, cilat janë përshtypjet tuaja nga konkludimet e samitit të NATO-s në Lisbonë?  

Ambasadori Reeker: Mendoj që nuk pati befasi nga samiti i NATO-s në Lisbonë. Siç dini, javën e kaluar 

mbajta një fjalim, kam shkruar, ashtu siç ka shkruar edhe presidenti Obama për Samitin e Lisbonës dhe 

mendoj që konkludimet në përgjithësi ishin pozitive, ishin ashtu siç i prisnim dhe, natyrisht, presidenti 

Obama dhe sekretari Clinton ishin tejet të involvuar në atë samit.  

Pyetje: Si qëndron puna në lidhje me Maqedoninë?     

Ambasadori Reeker: Dhe çfarë në lidhje me Maqedoninë?  

Pyetje: A ishin të pritshme këto rezultate? 

Ambasadori Reeker: Mendoj që ato ishin ashtu siç kishin paraparë të gjithë; sigurisht që askush nuk 

priste rezultate tjera. Këshilli Veri-Atlantik ritheksoi, siç e dini dhe siç kam parë nga raportet nga lajmet 

tuaja, pozita të cilën kanë patur që nga Bukureshti, dhe ajo është që Maqedonia ka plotësuar kriteret 

për anëtarësim dhe momentin që do të arrihet një zgjidhje e pranueshme për të dy palët, Maqedonia do 

të marrë ftesë. Mendoj që është dëshpëruese që kanë kaluar dy vite e gjysëm, dhe akoma nuk ka 

zgjidhje. Shtetet e Bashkuara qartë kanë shprehur që shpresojmë se një zgjidhje do të gjindet sa më 

shpejtë të jetë e mundur, dhe kemi shprehur edhe dëshpërimin tonë që një gjë e tillë akoma nuk është 

arritur. Sidoqoftë, është përgjegjësi e liderëve dhe e popullit në Maqedoni që të punojnë drejt gjetjes së 

zgjidhjes dhe shpresojmë që ata do të pranojnë një rol të tillë dhe nuk do të jenë të nevojshme edhe dy 

vite e gjysëm tjera, dhe ju akoma do t’më bëni pyetjet e njëjta.  

Pyetje: Çfarë mendoni për situatën në OKB në lidhje me emrin e gjuhës maqedonase?  

Ambasadori Reeker: Me të vërtetë nuk di asgjë tjetër për këtë situatë ndryshe nga ajo që kam lexuar në 

shtyp. Ekziston një internet faqe jozyrtare e quajtur UNterm.  Kjo është një veb-faqe jozyrtare, dhe është 

e regjistruar si e atillë, kam pak informata për këtë por kam parë këtë çështje në mediat në Maqedoni, 

kjo nuk është raportuar në mediat në Shtetet e Bashkuara.       



Pyetje: A mund të presim ndonjë iniciativë të re amerikane për çështjen e emrit? 

Ambasadori Reeker: Jo, kjo është një iniciativë e juaja, është diçka në të cilën ju duhet të fokusoheni, 

dhe siç kanë thënë presidenti Obama dhe sekretari Clinton, dhe siç kam thënë edhe unë shumë herë, 

Shtetet e Bashkuara do dëshironin të ndihmonin, por ne nuk mund t’ju dëshirojmë ju si anëtarë më 

tepër sesa ju dëshironi të ndërmerrni veprimet e nevojshme për t’u bërë anëtar të NATO-s dhe të ecni 

para drejt atyre që keni definuar si caqe tuaja. Andaj, shpresojmë kjo të jetë diçka që Maqedonia dhe 

Greqia do të pranojnë dhe do të punojnë në të me shpejtësi, dhe siç kam thënë shumë herë më parë, 

mos e bëni më të komplikuar ngaqë duhet të jetë, përqëndrohuni në çështjet që kemi diskutuar, ajo që 

ne besojmë se është çështja dhe si ajo mund të zgjidhet, dhe punoni në reformat dhe punoni nga afër 

me Greqinë që të gjindet zgjidhje sa më shpejtë të jetë e mundur.    

Pyetje: Cili është qëndrimi juaj në lidhje me kërkesën e opozitës për zgjidhje të parakohshme? A janë ato 

të nevojshme?  

Ambasadori Reeker: Nuk kam ndonjë qëndrim në lidhje me politikën e brendshme të Maqedonisë, unë 

jam diplomat, dhe jo politikan i Maqedonisë, sado që njerëzit mundohen të më shndërrojnë në një të 

tillë. Ju bëni politikën tuaj dhe ne do shikojmë dhe do raportojmë në Uashington për atë që ndodh këtu. 

Ju falemnderit shumë, paçi një festë të bukur!  

    


